
				এই পাতাটির মুদ্রণ সংশোধন করা প্রয়োজন। 
GVV) সপ্তম পঞ্চিক [ २श थे 9
দিয়া সেই গাভী ব্ৰাহ্মণকে দান করিবে । ইহাই এস্থলে প্ৰায়শ্চিত্ত ।
যাহার অগ্নিহোত্রী বৎসসংযোগের পর দোহনকালে হস্বারব করে, সেস্থলে কি প্ৰায়শ্চিত্ত ? উত্তর-ঐ গাভী যজমানকে আপনার ক্ষুধা জানাইবার জন্যই ঐ রূপ রব করে, অতএব [ অমঙ্গলের বা শান্তির জন্য তাহাকে “ভগবতী, তুমি সুন্দর তৃণভোজিনী হও” এই মস্ত্ৰে খাদ্য দিবে। খাদ্যই শান্তিহেতু । এস্থলে ইহাই প্ৰায়শ্চিত্ত ।
যাহার অগ্নিহোত্রী গাভী বৎসসংযোগের পর বিচলিত হয় ও [ ক্ষীর ফেলিয়া দেয়। ], সেস্থলে কি প্ৰায়শ্চিত্ত ? ভূমিতে যে ক্ষীর ফেলিয়া দিবে, তাহা স্পর্শ করিয়া এই মন্ত্র জপ৷ করিবে :-“যে দুগ্ধ পৃথিবীতে পতিত হইয়াছে, যাহা ওষধির উপর পড়িয়াছে, যাহা জলে পড়িয়াছে, সেই সমুদয় দুগ্ধ আমাদের গৃহে, আমাদের গাভীতে, আমাদের বাৎসে ও আমাদের শরীরে স্থানলাভ করুক।” যে দুগ্ধ অবশিষ্ট থাকিবে, তাহা যদি হোমের পক্ষে পৰ্য্যাপ্ত হয়, তবে তদ্দ্বারাই হোম করিবে। যদি সমস্ত দুগ্ধই ভূপতিত হয়, তাহা হইলে অন্য গাভী আনিয়া তাহাকে দোহন করিয়া তদার হোম করিবে । [ অন্য গাভী না পাইলে ] অন্যন্দ্রব্যে, অন্ততঃ শ্ৰদ্ধাদ্বারাও,
হোম করিবে । ইহাই এস্থলে প্ৰায়শ্চিত্ত ৷ ”

